
Carta ki'na nuu n-kidava'a
Spalu nuu nayiu TesalOnica

Kidava'a Spalu nuu fiayiu fiuu nani TesalOnica
1 Mee-da, Spalu, kidava'a-da carta ya'a xi'in Sil-
vanu xi'in Timoteo. Ka kidava'a-da nuu mee-n
ka kuu fayiu ka jandixa Jesucristu fiuu nani
TesalOnica. Ka kunduu-n xi'in Taa-ro Ianyuux xi'in
Xto'o-ro Jesucristu. Na taxi-ia xamani-ia nuu-n, na
kada-ia xa kutuu va'a koio-n.

Ka kuu mee-niin ichi kane'e katnii ntdaa fiayiu

2 Ntdaa kiu ka xia'an-da xa n- kuta u- da nuu
Ianyuux xaxe'e ntdaa mee-n. Ka naja'an fia'a-da,

hora ka xijan ta'u-da nuu-ia. 3 Kiu xi'in kiu, ka
naja'an fia'a-da nuu Ianyuux. Taa-ro kuu-ia. Ka
naja'an fia'a-da, xa ka kida-n xava'a, xaxe'e xa ka
jandixa-n Xto'o-ro Jesucristu. Ka naja'an fia'a-da,
xXa yo va'a kidatniu-n, xaxe'e xa ka xemani-n
Ianyuux xi'in fayiu. Ka naja'an fia'a-da, xa ka
kundee ini-n, xaxe'e xa xndetu-n xa ndixi Xto'o-ro
Jesucristu. 4 Nani-da ku'a-da, xemani fia'a lanyuux
mee-n. Ka xini-da xa n-kaxi fa'a-ia mee-n.
5 Na n-ka kachitnu'u-da tnu'u va'a Jesucristu, fia
n-kachitnu'u-da tnu'u du'a ni. N-taxnuni Ianyuux
nuu-da, te du'a n-ka kachitnu'u-da. N-kidatniu
Espiritu Ii anu-n, xa kutnuni ini koio-n xa ka
ja'an-da xandaa. Va'a ka xini-n xa n-xo tuu-da
xi'in-n xaxe'e xa xemani fia'a-da.

6 N-ka kida mee-n, nd n-ka kida mee-da, te
nd n-kida Xto'o-ro Jesucristu. Juini yo kue'e
vida n-ka ya'a-n, xaxe'e xa n-ka jandixa-n tnu'u

n-kachitnu'u-da, ko dani n-ka xeka va'a-n tnu'u
jan. Te n-kida Espiritu Ii xa kuvete koio-n xa
kuvete koio-n. 7 Te du'a, n-ka kuu mee-n iin ichi
kane'e katnii ntdaa fayiu ka jandixa Jesucristu,
distrito Macedonia xi'in distrito Acaya. 8 Xaxe'e
mee-n, xa n-ka teku fiayiu Macedonia, xi'in fiayiu
Acaya, xi'in fiayiu ntdaa inka fiuu, tnu'u Xto'o-ro
Jesucristu. Ntdaa fiuu x4 n-ka teku fayiu xa ka
jandixa mee-n Ianyuux. Xijan kuu xa, fia ndofiu'u
ka xa ja'an koio mee-da ni iin. 9 Ka ja'an mee-i
Xa n-ka xitoni'ni fia'a-da mee-n te n-ka xeka va'a
ha'a-n. Ka ja'an-i xa n-ka dandoo-n santu, xa
kunduu koio-n xi'in Ianyuux Ndito. Janyuux ndaa
kuu-ia. 10 Diuni ka ja'an-i xa xndetu-n xa ndixi
Da'ya Yii lanyuux nde andiu. N-kida Ianyuux xa
n-nandoto Jesus nuu n-kuu-ia ndiyi, te dakaku fia'a
Jesus mee-ro, hora ndunde'e Ianyuux nuu fiayiu
Nufiayiu.

2

Va'a xna'a-n nax n-kida-da, na n-xo tuu-da
xi'in-n Tesalonica
1Nani-da ku'a-da, ka xini-n xa fiatu n-ka xitoni'ni
fia'a du'a-da. 2 Ka xini-n xa yo kue'e vida n-ka
ya'a-da fiuu nani Filipos, te yo kui'a n-ka ja'an
Nayiu ijan. Te juini du'a n-kuu, ko n-ka jandixa-da
xa funuu fia'a na'i lanyuux, te fia n-ka yu'u-da xa
jufia tnu'u ka-da tnu'u-ia nuu fayiu. Xijan kuu xa
n-ka xee-da fiuu-n, te nini kue'e vida ka ya'a-da,
n-ka kachitnu'u-da tnu'u va'a lanyuux nuu mee-n
tuku. 3 Meni xa kuu xandaa n-ja'an-da. Na n-ka
kida-da xa u'u nuu-n, fia n-ka danda'u na'a-da.

4 N-xitotnuni fia'a lanyuux mee-da. N-xio-ia con-
fianza nuu-da, xa jufia tnu'u koio-da tnu'u va'a
Jesucristu nuu fayiu. Te du'a ka ja'an-da. Natu
ka ja'an-da, xa kada-da xa tna ini koio fayiu, ka
ja'an-da, xa kada-da xa tna ini lanyuux. Xitotnuni
mee-ia anu-da, na'a-ia ntdaa xa ka kida-da, xi'in
ntdaa xa xani ini-da. 5 Ka xini-n xXa nuncas fa
n-ka xetniu-da tnu'u vidi xa ni'i fia'a-da, te nun-
cas fia n-ka danda'u fna'a-da xa ni'i koio-da tvini.
Na'a Ianyuux xa du'a n-kuu. ¢ Nuncas fia n-ka
nduku-da xa koo koio fiayiu xafiu'u nuu mee-da. Ni
mee-n, ni inka fayiu. Se n-tunda'a fia'a Cristu ka
kuu-da, te kua'a xa kada-da xa koo koio-n xafiu'u
nuu-da. 7 Ko fiatu du'a ka kida-da. N-ka xemani
Na'a-da. Nani fiunuu va'a iin fiadi'i da'ya yijin-fia,
dani n-xo flunuu fia'a mee-da mee-n. 8 Xaxe'e
xXa ka xemani fna'a-da, n-ka kachitnu'u-da tnu'u
va'a Ianyuux. Te nux n-ndofiu'u n-kuu, te n-xio
anu-da xa kuu koio-da xaxe'e-n. Chi n-xee xa
yo ka xemani fia'a-da. © Nani-da ku'a-da, naja'an

koio-n nanda n-ka kidatniu-da. Xna'a-n xa kue'e
vida n-ka ya'a-da xa kutuu-da xi'in-n. Nduu,

xakuaa n-ka kidatniu-da, chi fia n-ka juini-da xa
datnafia'a-da nini n-ka kachitnu'u-da tnu'u va'a
Ianyuux.

10Kua'amee-n xaja'an ndaa koio-n xaxe'e-da, te
na'a lanyuux du, ntdaa xa n-ka kida-da, nini n-ka
X0 tuu-da xi'in mee-n, fiayiu ka jandixa Jesucristu.
Meni xa juini Ianyuux n-ka kida-da, n-ka kida-da
xava'a. Ni iin fayiu fa kua'a xa tekuechi fia'a-i.
1T Kaxini-n xan-kaja'an-danuuiiniin-nnanija'an
iin taa nuu da'ya-s. N-ka dakua'a fia'a-da, te n-ka
taxi-da tnu'u kanu ini. 12 Yo kue'e n-ka xijan-da
nuu-n, xa dandoo koio-n kuechi-n, te kada koio-n

ntdaa xa juini Ianyuux. Chija'an fia'a-ia, xa kutuu
koio mee-n nuu taxnuni-ia, te jini koio-n xa Ia
kunxa'nu ka kuu-ia.

13 Xjjan kuu xa, kiu xi'in kiu, ka xia'an-da xa
n-kuta'u-da nuu Ianyuux. N-ka xeka va'a-n tnu'u
Ianyuux, na n-ka teku-n tnu'u jan, hora n-ka ka-
chitnu'u-da. N-ka kutnuni ini-n xXa tnu'u jan fiatu
kuu tnu'u seyii, n-ka kutnuni ini-n xa xandaa xa
tnu'u Ianyuux kuu. Te kidatniu tnu'u jan anu
fiayiu ka jandixa Ianyuux. 14 Nani-da ku'a-da, n-ka
kida mee-n na n-ka kida fiayiu ka jandixa Ianyuux
distrito nani Judea. Mee-i tuku, ka kunduu-i xi'in
Cristu Jesus. Na n-ka ya'a mee-i kue'e vida, xaxe'e
Xa n-ka xini u'u fia'a fayiu Israel, da n-ka ya'a
mee-n kue'e vida, xaxe'e xa ka xini u'u fia'a fiayiu
fiuu-n. 15N-ka xa'nifiayiu Israel Xto'o-ro Jesus, nani
n-ka xa'ni-i se n-ka xian tnu'u tnu'u Ianyuux nuu
flayiu x4 n-kuu kue'e kuia. N-ka xijun fia'a fiayiu
Israel mee-da tuku. Dani ka kida-i xa fia tna ini
JIanyuux, te dani jantna'a-i xi'in ntdaa fiayiu. 16 Ka
juini-da xa jufia tnu'u-da tnu'u va'a lanyuux nuu
Nayiu fia ka kuu fayiu Israel, xa ma kuu koio-i xi'in
kuechi-i, ko fia ka xejoon fiayiu Israel. Kiu xi'in kiu,
ka kida ka fiayiu Israel kuechi. Ko vitna, xa n-xee
hora xa ndunde'e Ianyuux nuu mee-i.

Kukajan ini-da xa jini fia'a-da inka vuelta

17 Nani-da ku'a-da, ka kuu-da nd kuu iin fiadi%
hora n-xi'i da'ya-fia. Juini ita'u ni kiu fia yoo
ka-da xi'in-n, ko yo kukajan ini-da xa jini fia'a-da.
18 Mee-da, Spalu, kue'e vuelta n-juini-da xa
xee-da fiuu-n, ko fia n-xejoon kui'na xa xee-da.
19 Xndetu-da hora ndixi Xto'o-ro Jesucristu, chi

hora ijjan, kunujuiin va'a koio mee-n nuu mee-ia,

te kuvete-da xa kuvete-da xaxe'e-n. Kuu na kuu
xa ni'i-da corona, te najuen tnu'u-da xa na]uen

tnu'u-da xaxe'e-n. 20 Mee-n ka kida xa ka xia'an-da
xa n-kuta'u-da nuu Ianyuux. Mee-n ka kida xa

kuvete-da xa kuvete-da.

3

1Nan-kundeeini-daxa tekutnu'u koio-dananda
xtuu-n. Xijan kuu xa n-ka xani ini-da xa vatuka

xa ndoo meni mee-da fiuu nani Atenas. 2 Te
n-ka tunda'a-da Timoteo nuu-n. Nani-ro kuu-si,
se xinokuechi nuu Ianyuux kuu-s. N-kidatniu-s
xi'in-da, xXa jufia tnu'u-s tnu'u va'a Cristu nuu
fayiu. N-ka tunda'a-da-si, xa chindee fia'a-s mee-n,
xa kundee ini koio-n, xa jandixa na'i koio-n
Xto'o-ro Jesus. 3 Nan-ka juini-da xa dandoo koio-n
ni #in-n Cristu, hora ka xini u'u fa'a fiayiu fia ka
jandixa Cristu. Va'a ka xini-n xa io xa du'a ya'a-ro.
4 Na n-ka xo tuu ka-da xi'in-n, n-ka ja'an-da xa io
xa kue'e vida ya'a-ro, xaxe'e xa jandixa-ro Jesu-
cristu, te du'a kuu, nani xna'a-n. 5 Na n-kundee
ka ini-da xa jini-da nanda xtuu-n. Xijan kuu xa
n-tunda'a-da Timoteo, xa kanetnu'u-s tnu'u mee-n
ndixi, nux dani ka jandixa-n Xto'o-ro Jesucristu.
N-yu'u-da, xa nada kadajuexa fia'a kui'na mee-n,
te ma kunduu koio ka-n xi'in Cristu. N-juini-da
Xa jini-da nux dani Xinifiu'u tniu n-ka kida-da
xaxe'e-n.

6 Ko vitna, xa n-xee Timoteo ya'a. Tnu'u va'a
ne'e-s n-nxee. Ja'an-s xa dani ka jandixa-n Jesu-
cristu, te va'a ka xemani-n Ianyuux xi'in fayiu.
Ja'an-si xa ntdaa kiu ka naja'an fia'a-n, te ka juini-n
Xa jini fia'a koio-n, nani ka juini mee-da xa jini

fia'a-da mee-n. 7 Nani-da ku'a-da, juini ka xini
u'u fa'a fHayiu, te kue'e vida ka ya'a-n, ko kuka'nu
anu-da, xaxe'e xa n-ka teku-da xa ka jandixa
na'i ka-n Jesucristu. 8 Xaxe'e xa ka kundee ini-n
xa kunduu na'i koio ka-n xi'in Xto'o-ro Jesus, te
du'a kuu xa xtuu va'a mee-da. 9 ;Nanda kua'a
xa nachiya'u koio-da nuu Ianyuux? Ka xia'an-da
xa ka xia'an-da xa n-kuta'u-da nuu-ia, xaxe'e
mee-n. Kuvete-da xa kuvete-da nuu lanyuux.
Ia jandixa-ro kuu-ia. 10 Nduu, xakuaa ka xijan
ta'u-da nuu Ianyuux xaxe'e-n. Yo kue'e ka xijan
ta'u-da, xa nanitna'a nuu-ro mee-n xi'in mee-da.
Ka juini-da xa chindee fia'a-da, xaxe'e xa ndofiu'u
ka-n, xa jandixa va'a koio ka-n Ianyuux.

11 Na kada Ianyuux xa nanitna'a nuu-ro inka
vuelta. Na chindee fia'a Taa-ro Ianyuux Xi'in
Xto'o-ro Jesus, xa kotoni'ni fia'a-da. 12 Na kada
Xto'o-ro Jesus xa juemani tna'a koio-n xa jue-
mani tna'a koio ka-n, iin-n xi'in ika-n. Na
kada-ia xa juemani koio-n ntdaa fayiu. Na
kada-ia xa juemani tna'a koio mee-n, na ka xe-
mani fa'a mee-da mee-n. 13 Na kada Xto'o-ro
Jesus xa kundee ini koio-n. Ndixi-ia, xi'in nt-
daa flayiu n-kida diin-ia xa ku kuu koio-i fayiu
mee-ia. Na ndixi-ia, te kunujuiin koio mee-n
nuu lanyuux. lanyuux jandixa-ro kuu-ia. Taa-ro
Ianyuux kuu-ia. Na kada Xto'o-ro Jesus xa kada
koio-n xa juiniIanyuux, na kada-ia xa horaijan ni,
niiin fayiuma kua'a xa tekuechifia'a-inuu mee-ia.

4

Xa tna ini Ianyuux

1 Nani-da ku'a-da, vitna, xaxe'e xa ka kunduu
mee-da xi'in Xto'o-ro Jesus, ka xijan-da nuu mee-n
xa kada koio-n xa juini Janyuux. X4 n-ka dakua'a

Na'a-da nax kada koio-n xa kada-n xa tna ini
Ianyuux, te du'a ka kida-n. Ka xijan-da nuu-n xa

du'a kada koio ka-n.

2Va'a ka xini-n tnu'u ta'u tniu n-ka taxi-da. Te
ka xini-n xa n-ta'u tniu Xto'o-ro Jesus mee-da, xa
du'a dakua'a fia'a koio-da mee-n. 3 N-kida diin
fia'a Janyuux mee-ro, xa ku kuu-ro fiayiu mee-ia.
Juini-ia xa kada koio-n xa juini mee-ia, juini-ia xa
maxku kada koio ka-n xa u'u. Juini-ia xa maxku
kidi-n xi'in fiayiu fiatu n-tnunda'a xi'in-n. 4 Nani-da,
juini-ia xa tnunda'a-n xi'in fiadi'i n-taxi-ia, te koo-n
xafiu'u nuu-fia, te juemani-n-fia. Ku'a-da, juini-ia
xa tnunda'a-n xi'inseyii n-taxi-ia, te koo-n xafiu'u
nuu-s, te juemani-n-si. 5 Seyi, juini-ia xa maxku
juejoon-n nuu yiki kufiu-n xa kukajan ini-n kue'e
fiadi'i, nd ka kida fiayiu fia ka xini Ianyuux. Nadi%,
juini-ia xa maxku juejoon-n nuu yiki kufiu-n xa
kukajan ini-n kue'e seyii, na ka kida fiayiu fia
kaxini Ianyuux. © Nani-da, maxku danda'u-n inka
seyi, xa kidi-n xi'in fadi'i-s. Ku'a-da, maxku
danda'u-n inka fadi'i, xa kidi-n xi'in yii-fla. Na
n-xo tuu-da xi'in-n, n-ka ja'an-da xa kada u'u fia'a
Ianyuux mee-n, nux du'a ka kida-n. 7 Na n-ja'an
Na'a-ia xa ku kuu-ro fayiu ka kida xa juini mee-ro,
n-ja'an fia'a-ia xa ku kuu-ro fiayiu ka kida xa juini
mee-ia. 8 Xijan kuu xa, iin fiayiu, nux fia Xe ini-i xa
n-ka dakua'a-da, du'a kuu xa fia Xe ini-i Xxa n-ja'an
Ianyuux. Na kuu xa fiatu jandixa-i #n fiayiu, kuu xa
fatu jandixa-i lanyuux n-taxi Espiritu Ii.

9 Na ndofiu'u xa kadava'a-da nuu-n xa io xa



1 Tesalonicenses 4:10 viii 1 Tesalonicenses 4:17

juemani tna'a-n, chi xa n-dakua'a fia'a lanyuux
Xa juemani tna'a-n, iin-n nuu inka-n. 19 Ndaa xa
ka xemani-n ntdaa fiani-ro ku'a-ro nitu'u distrito
Macedonia. Ko fani-da ku'a-da, ka xijan-da xa
juemani-n xa juemani ka-n-yi. 11 Ka xijan-da xa
kutuu mani koio-n xi'in ntdaa fiayiu. Kada-n, in
iin-n, tniu mee-n. Xi'in nda'a-n kadatniu koio-n.
Du'a xa n-kata'u tniu-da, na n-ka xo tuu-da xi'in-n.
12 Nux du'a kada-n, in iin-n, nde fayiu fia ka
jandixa Xto'o-ro Jesus koo koio xafiu'u nuu-n. Te
ma ndofiu'u xa kundeka fia'a ni iin fiayiu.

Ndixi Xto'o-ro Jesucristu

13 Nani-da ku'a-da, ka juini-da xa kutnuni ini
koio-n nanda kutuu fiani-ro ku'a-ro n-ka xi'i. Na
ndofiu'u xa tnau ini koio mee-n, na tnau ini inka
Nayiu. Chi mee-i, fia tuu na confianza io-i nuu
Ianyuux. 14 Ko mee-ro, jandixa-ro xa n-xi'i Jesus
te n-nandoto-ia. Diuni jandixa-ro xa nadandoto
Ianyuux ntdaa fayiu n-ka jandixa Jesus antecas xa
kuu-i, te ndixi uun ka-i xi'in Jesus hora na ndixi-ia.

15 Tnu'u Xto'o-ro Jesus ka ja'an-da nuu-n. Juini
dani xndito-ro te xtuu na'i-ro fufiayiu hora na
ndixi Jesus, ko ma juiin ndodo nuu mee-ro nuu
fani-ro ku'a-ro x4 n-ka xi'i. 16 Hora ijan kunde'a-ro
Xto'o-ro Jesus vax nuu-ia nde andiu. Kana xee-ia
tnu'u ta'u tniu-ia. Te kana dngel kunxa'nu ka,
ia xinokuechi nuu Ianyuux. Te nda'i trompeta
Ianyuux. Te ki'na nuu nandoto koio fiani-ro
ku'a-ro n-ka jandixa Jesus antecas xa kuu-i. 17 Te
dada mee-ro, fayiu Xtuu na'i ka fufiayiu. Tnii
na'a Ianyuux, te kandeka fia'a-ia ntdaa-ro ji'in
nuu viko, xa nanitna'a-ro xi'in Xto'o-ro Jesus nuu

dujun ka. Te du'a kutuu va'a-ro, ntdaa-ro, xi'in
Xto'o-ro Jesus kuia ma jin ndi'i. 18 Xijan kuu xa,
Xi'in tnu'uya'a, jufia'a tna'a-n tnu'u kanu ini, iin-n
nuu inka-n.

S

1 Nani-da ku'a-da, fla ndofiu'u-n xa ja'an koio-da
nada kuia ya'a-ro, antecas xa ndixi Xto'o-ro Jesus.
Na ndofiu'u-n xa ja'an-da nax koo, antecas xa

ndixi-ia. Du'a ma kadava'a-da nuu-n. 2Va'a xna'a
mee-n xa danaa xee kiu ndadandaa Xto'o-ro Jesus

ntdaa xa io. Xna'a-n xa xee kiu ijan, nd xee
#in fadu'u xakuaa. 3 Hora ka ja'an fayiu: “Xtuu
va'a-ro, fia tuu nax kuu”, te danaa, hora ijan ni,
danaa Ianyuux fiayiu jan. Na kuu xa danaa ni
kixe'e xa xaxia'an hora kaku da'ya iin fiadi'i, da
kixe'e Janyuux xa danaa-ia fayiu jan. Te mayo-i
kaku. 4 Ko mee-n, fiani-da ku'a-da, natu ka xika-n
nuu nee, xa na'i xee kiu ijan, na na'i kiu iin
fiadu'u iin ve'e. 5 Ka kuu mee-n, ntdaa-n, fayiu
ka jandixa Xto'o-ro Jesus. Ka xika-n nuu kanda
va'a. Natu kuu-ro fiayiu xakuaa, fia ka xika-ro nuu
nee. 6 Na kuu flayiu ka kidi kuu fayiu jan. Xijan
kuu xa maxku kidi mee-ro, na ka kidi mee-i. Na
kunde'a-ro xa ndixi-ia. 7 Nayiu kidi, kidi-i xakuaa,
flayiu xini, xini-i xakuaa. 8 Nayiu ka xika nduu
kuu-ro. Io xa koo tu'a-ro. Na kuu soldado kuu-ro,

te 10 xa dada'u fia'a. Na kuu xa dada'u soldado
pechu-s, kuu xa jandixa-ro lanyuux te xemani-ro

fayiu. N4 kuu xa dada'u soldado diki-s, kuu xa
xndetu-ro xa dakaku fia'a Xto'o-ro Jesucristu, xa
kutuu va'a-ro xi'in-ia. 9 Chi fia n-nduku fia'a
Ianyuux mee-ro, xa kada u'u fia'a-ia. N-nduku

Na'a-ia, Xa ni'i-ro xa kutuu va'a-ro xi'in mee-ia,
xaxe'e Xto'o-ro Jesucristu. 10 N-xi'i Jesucristu
xaxe'e-ro, te juini ndito-ro o n-xi'i-ro, ko dani
kutuu-ro xi'in-ia. 11 Xijan kuu xa, jufia'a tna'a-n
tnu'u kanu ini, te chindee tna'a-n xa kundee ini
koio-n. Nani ka kida-n vitna, dani kada koio ka-n.

N@ni—da ku'a-da, io xa du'a kada koio ka-n

12 Nani-da ku'a-da, ka xijan-da xa koo koio-n
xafiu'u nuu se ka kidatniu xi'in-n. N-kaxi Xto'o-ro
Jesus mee-si, xa taxnuni koio-s nuu-n, te dakua'a
fa'a-s. 13 Koo koio-n xafiu'u nuu-s, te yo va'a
juemani koio-n-si, xaxe'e tniu ka kida-si. Te kutuu
mani-n, ntdaa-n, i#in-n xi'in ika-n.

14 Nani-da ku'a-da, ka xijan-da nuu-n, xa du'a
kada koio-n. Kudeen koio-n nuu fiayiu fia ka juini
xa kadatniu-i. Jufia'a koio-n tnu'u kanu ini nuu
fayiu ka yu'u. Chindee koio-n fiayiu fia ndaku.
Kundetu kuee koio-n nuu ntdaa fiayiu.

15Kunde'a tna'a-n, xa niiin-n maxku kada xau'u
nuu fAayiu ka kida xa u'u nuu mee-n. Kada koio-n
xXava'a, nani nuu ntna'a mee-n, dani nuu ntdaa
Nayiu.

16 Ntdaa kiu kuvete koio-n. 17 Kiu xi'in kiu, kajan
ta'u koio-n nuu Ianyuux. 18 Hora kuvete-n, hora
tnau ini-n, dava'a nga xa ya'a-n, ko jufia'a koio-n
xan-kuta'u-n nuuIanyuux. Du'a kunduuna'ika-n
xi'in Cristu Jesus, te du'a kada-n xa juini Ianyuux
Xaxe'e-n.

19 N4 kuu iin nu'u koko kidatniu anu-n, da kuu
Espiritu Ianyuux. Juejoon koio-n, iin in-n, xa
kadatniu ka-ia. 20 Nux kachitnu'u iin flayiu tnu'u
Ianyuux nuu-n, te io xa chinuu koio-n tnu'u jan.
21 Kototnuni koio-n ntdaa xa teku-n, te kueka va'a

koio-n xa kuu xava'a. 22 Dandoo koio-n ntdaa xa
kuu xa u'u. o
23 Kida Ianyuux xa kutuu va'a-ro. X& n-ja'an

fa'a-ia mee-ro xa ku kuu-ro fiayiu mee-ia, xa
n-kida diin fa'a-ia. Na kada-ia xa kada koio mee-n
ntdaa xa juini mee-ia. Na kuneva'a fia'a-ia mee-n,
anu-n xi'in xaxtnuni-n xi'in yiki kufiu-n, xa ma
kua'a xa tekuechi fia'a ni iin, hora ndixi Xto'o-ro
Jesucristu. 24Ja'an fia'a lanyuux mee-n xa kutuu
va'a koio-n xi'in-ia, te du'a koo. Kua'a-ro xa koo
koio-ro confianza nuu-ia, xa du'a kada-ia.
Xanyuux nuu-n

25 Nani-da ku'a-da, kajan ta'u koio-n nuu
Ianyuux xaxe'e mee-da.

26Jufa'a koio-n xa ndajan tnu'u-da ntdaa fiani-ro
ku'a-ro xtuu ijan.

27 Xaxe'e xa ta'u tniu fia'a Xto'o-ro Jesucristu
mee-da, ka ta'u tniu fia'a mee-da mee-n, xa ka'u
koio-n carta ya'a nuu ntdaa fiani-ro ku'a-ro xtuu
jjan.

28 Na taxi Xto'o-ro Jesucristu xamani-ia nuu-n.
Du'a na koo.

